
				이 페이지를 교정하는 중 문제가 있었습니다
永祐園非十分無疑之地。丙申初，吾之先親力請遷奉，而事係重大，耿耿結轖矣。己酉，占水原花山神龍弄珠之穴移奉，而園號改以顯隆，言於余曰：『此地即古人所謂千里一逢之地，乃￥欲奉寧陵之所，則今有何恨哉。顯隆二字之號，世人應領會￥子之深意矣。』
自遷園以後，聖孝尤篤，奉御真於齋殿以寓展省之意，使之五日一奉審。每年正月，必幸園所。春秋植木，躬自董飭，無異手種。移舊邑於華城，爲拱護園寢之地，大其城郭，建行宮極壯麗。乙卯仲春，與我偕展園所，回鑾之路，開讌於奉壽堂，與內外嬪戚、文武臣僚繼夜盡醉。老人則饋酒於洛南軒，窮民則賜米於新豐樓。歡聲喜氣，自華城達於京師而洋溢。此皆出

